
1. შრომითი ურთიერთობებისა და სოციალური პარტნიორობის სამმართველო

ასოცირების შეთანხმების XXX დანართი მოიცავს იმ ევროდირექტივების ჩამონათვალს, რომლებიც შეეხება შრომისა და დასაქმების სფეროში განსახორციელებელ საკანონმდებლო ცვლილებებს. 2017 წელს საქართველო ვალდებული იყო განეხორციელებინა ცვლილებები კანონმდებლობაში „რასობრივი თუ ეთნიკური წარმომავლობის მიუხედავად პირთა თანაბარი მოპყრობის პრინციპის განხორციელების შესახებ“ 2000 წლის  29 ივნისის საბჭოს 2000/43/EC  დირექტივითა და „დასაქმებისა, შრომითი საქმიანობის საკითხებთან მიმართებით თანაბარი მოპყრობის ზოგადი სტრუქტურის ჩამოყალიბების შესახებ“ 2000 წლის 27 ნოემბრის საბჭოს 2000/78/EC დირექტივით განსაზღვრულ მოთხოვნებთან შესაბამისობაში მოყვანის მიზნით და 2004 წლის 13 დეკემბრის საბჭოს 2004/113/EC დირექტივა, რომელიც უზრუნველყოფს საქონლისა და მომსახურებების ხელმისაწვდომობასა და მომარაგების საკითხებთან დაკავშირებით მამაკაცისა და ქალის თანაბარი მოპყრობის პრინციპის განხორციელებას.
ამ  დირექტივების მიზანია ზოგადი იმ პრინციპების შექმნა, რომლებიც უზრუნველყოფს დასაქმებისა და პროფესიული საქმიანობისას რელიგიური კუთვნილების ან მრწამსის, შეზღუდული შესაძლებლობების, ასაკისა თუ სექსუალური ორიენტაციის ნიშნით, ასევე რასობრივ ან ეთნიკურ კუთვნილებაზე დაფუძნებული დისკრიმინაციის აღმოფხვრას. დირექტივის დებულებები ვრცელდება ყველა პირთან მიმართებაში, საჯარო და კერძო სექტორში, საჯარო პირების ჩათვლით. ზემოაღნიშნული დირექტივები ითვალისწინებს სახელმწიფოს ვალდებულებას, პირთა თანასწორუფლებიანობის დაცვის მიზნით, განსაზღვრონ შესაბამისი პასუხისმგებელი უწყებები და დააწესონ სანქციები დარღვევების აღმოჩენისას.
ზემოთ დასახელებული დირექტივების მოთხოვნების საქართველოს კანონმდებლობაში ასახვის მიზნით მომზადებული ცვლილებათა პაკეტი 2017 წლის დეკემბერში გაიგზავნა საქართველოს პარლამენტში და 2019 წლის 19 თებერვალს დამტკიცდა. პაკეტი მოიცავს შემდეგ  საკანონმდებლო აქტებს:
1. საქართველოს ორგანული კანონი „საქართველოს შრომის კოდექსი“;
2. საქართველოს კანონი „დისკრიმინაციის ყველა ფორმის აღმოფხვრის შესახებ“;
3. საქართველოს კანონი „საჯარო სამსახურის შესახებ“;
4. საქართველოს კანონი „გენდერული თანასწორობის შესახებ“.
ცვლილებები ითვალისწინებს:
პირთა თანასწორუფლებიანობის პრინციპის დაცვას შრომით და წინასახელშეკრულებო ურთიერთობებში, განათლების, სოციალური დაცვისა და ჯანმრთელობის დაცვის სფეროებში. ადგენს აკრძალვას პირისთვის მითითების მიცემის შემთხვევაში, განახორციელოს მესამე პირის მიმართ დისკრიმინაცია.
დამსაქმებლის ვალდებულებას დაიცვას პირთა თანასწორუფლებიანობის პრინციპი არამარტო შრომით სახელშეკრულებო ურთიერთობებში, არამედ წინსახელშეკრულებო ურთიერთობებშიც, რაც გულისხმობს ვაკანსიის შესახებ განცხადების გამოქვეყნებისა და გასაუბრების ეტაპზე დისკრიმინაციის დაუშვებლობას რაიმე ნიშნით.
შრომითი დავების მედიაცია
2018 წლის განმავლობაში ადგილი ჰქონდა 6 მომართვას შრომითი მედიატორის დანიშვნის შესახებ. 5  მათგანზე დაინიშნა მედიატორი, ხოლო ერთ დავაზე მოდერატორი.  3 დავა დასრულდა შეთანხმებით. 
2019 წელს ადგილი ჰქონდა 10 მომართვას შრომითი მედიატორის დანიშვნის შესახებ. 9 მათგანზე მიმდინარეობდა მედიაციის პროცესი. 6  მათგანი დასრულდა შეთანხმების გარეშე,  2 დავა დასრულდა შეთანხმებით, ხოლო ერთი დავა ამჟამად მიმდინარეობს. 
სოციალური პარტნიორობა
სოციალური პარტნიორობის სამმხრივი კომისიის მოქმედების ერთ-ერთ მთავარ დოკუმენტს წარმოადგენს სოციალური პარტნიორობის სამმხრივი კომისიის საქმიანობის 2018-2019 წლების გეგმა. გეგმა  მოიცავს ისეთ მიმართულებებს, როგორიცაა  ცვლილებები შრომის კანონმდებლობაში, შრომითი მედიაციის მექანიზმის გაძლიერება, შრომის ინსპექცია, შრომის საერთაშორისო ორგანიზაციის კონვენციების რატიფიცირების შესაძლებლობების განხილვა, შრომის სასამართლოები და ა.შ. 
2018 წლის 18 თებერვალს, შრომის საერთაშორისო ორგანიზაციის ფინანსური და ტექნიკური მხარდაჭერით დაბა კაჭრეთში გაიმართა სოციალური პარტნიორობის სამმხრივი კომისიის სტრატეგიული დაგეგმარების შეხვედრა, რომელსაც ესწრებოდნენ როგორც სოციალური პარტნიორები, ისე საერთაშორისო ორგანიზაციების წარმომადგენლები. შეხვედრაზე წარდგენილ იქნა კომისიის 2016-2017 წლების სამოქმედო გეგმის შესრულების ანგარიში და შემუშავდა კომისიის საქმიანობის 2018-2019 წლების სამოქმედო გეგმა, რომელიც  სოციალური პარტნიორობის სამმხრივი კომისიის სხდომაზე დამტკიცდა 2018 წლის 19 აპრილს. რაც შეეხება რეგიონულ დონეზე სოციალური პარტნიორობის განვითარებას, სოციალური პარტნიორობის სამმხრივი კომისიის სხდომაზე (2017 წლის 10 თებერვალი) მიღებული გადაწყვეტილების შესაბამისად, შეიქმნა აჭარის ავტონომიური რესპუბლიკის სოციალური პარტნიორობის სამმხრივი კომისია (აპრილი, 2018).  სოციალური პარტნიორობის სამმხრივი კომისიის შექმნის შემდეგ საქართველოში შრომის საერთაშორისო ორგანიზაციის წარმომადგენლობასთან ერთად დაიგეგმა რიგი ღონისძიებები.  მათ შორის ტრენინგები კომისიის წევრთათვის, რომელიც ჩატარდა 22-23 სექტემბერს ქ.ბათუმში.
2018 წლის 19 აპრილს  გაიმართა სოციალური პარტნიორობის სამმხრივი  კომისიის მეოთხე სხდომა, ტყიბულის მინდელის სახელობის  შახტებში შრომის უსაფრთხოების საკითხების განხილვის მიზნით.  კომისიაზე მიღებულ იქნა გადაწყვეტილება, რომ „საქნახშირი ჯი აი ჯი ჯგუფი“-ს მინდელის სახელობის შახტში განხორციელდება  შრომის უსაფრთხოების პირობებზე აუდიტი შრომის საერთაშორისო ორგანიზაციის მხარდაჭერით.
19 აპრილის შეხვედრაზე მიღებული გადაწყვეტილების აღსრულების მიზნით, საქართველოს ოკუპირებული  ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრმა სოციალური პარტნიორობის სამმხრივი კომისიის სახელით მიმართა შრომის საერთაშორისო ორგანიზაციას, რათა მომხდარიყო შრომის საერთაშორისო ორგანიზაციის ჩართულობით „საქნახშირი (ჯი აი ჯი ჯგუფი)“-ს მინდელის სახელობის შახტაში შრომის უსაფრთხოების კუთხით არსებული მდგომარეობის შემოწმება/შეფასება და შესაბამისი ექსპერტული დასკვნის მომზადება, მიმართვის საფუძველზე, შრომის საერთაშორისო ორგანიზაციამ პროცესში ჩასართავად და ტყიბულის შახტებში უსაფრთხოების პირობების აუდიტის განსახორციელებლად, რეკომენდაცია გაუწია 4 საერთაშორისო შესაბამისი გამოცდილებისა და რეპუტაციის მქონე კომპანიას. ამ პროცესის პარალელურად, ქ. ტყიბულის მინდელის სახელობის შატხებში შრომის უსაფრთხოების კუთხით არსებული მდგომარეობის შემოწმების/შეფასების განხორციელების სურვილი გამოთქვა კიდევ ერთმა საერთაშორისო ორგანიზაციამ „DMT GmbH & Co. KG“ და სამინისტროს შესთავაზა ინსპექტირების განხორციელება.  საკითხის მნიშვნელობიდან გამომდინარე, მოწვეულ იქნა სამმხრივი კომისიის სხდომა. სხდომა ჩატარდა 2018 წლის 7 სექტემბერს, სადაც ერთობლივად, კომისიის მიერ მოწონებულ იქნა „DMT GmbH & Co. KG“. 
2018 წელს ჩატარდა სამუშაო ჯგუფის 2 შეხვედრა, რომელმაც განიხილა სამოქმედო გეგმით გათვალისწინებული საკითხები.
2019 წლის 15 მარტს ჩატარდა აჭარის ავტონომიური რესპუბლიკის სოციალური პარტნიორობის სამმხრივი კომისიის სხდომა. სხდომაზე განხილული იქნა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის 2019-2020 წლების სამოქმედო გეგმის პროექტი და განისაზღვრა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის სამუშაო ჯგუფის შემადგენლობა.
2019 წელს ჩატარდა სამუშაო ჯგუფის 3 შეხვედრა, რომელმაც განიხილა სამოქმედო გეგმით გათვალისწინებული საკითხები, გადაიხედა სამოქმედო გეგმა და სხვ. 
საერთაშორისო კონვენციების, რეკომენდაციების, შეთანხმებების შესრულების მონიტორინგი/ანგარიშგება (ILO, ევროპის სოციალური ქარტია, AA, DCFTA, UPR, და სხვ.)
2018 წლის  აგვისტოში შრომის საერთაშორისო ორგანიზაციაში გაიგზავნა N100; N142; N185; N138; N117; N29; N105 კონვენციების შესრულების მდგომარეობის შესახებ სამთავრობო ანაგარიშები.  
2018 წლის ოქტომბერში ევროპის საბჭოში გაიგზავნა ევროპის სოციალური ქარტიის რიგი მუხლების/პუნქტების შესრულების მდგომარეობის შესახებ სამთავრობო ანგარიში. 
მოთხოვნისამებრ და საჭიროებისამებრ წლის განმავლობაში იგზავნებოდა სხვადასხვა სტრატეგიებისა და სამოქმედო გეგმების შესრულების შესახებ ანგარიშები.
მიმდინარეობს ILO-ს კონვენციების (N100; N111; N122) შესრულების მდგომარეობის შესახებ სამთავრობო ანაგარიშების მომზადება, რომელიც მიმდინარე წლის სექტემბერში გაიგზავნება შრომის საერთაშორისო ორგანიზაციში.

2. მიგრაციის საკითხთა სამმართველო
საზღვარგარეთ დროებით ლეგალურად დასაქმების (ცირკულარული მიგრაციის) ხელშეწყობა
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, მიგრაციის საერთაშორისო ორგანიზაციასთან (IOM) მჭიდრო თანამშრომლობით, აქტიურად არის ჩართული საქართველოს მოქალაქეების საზღვარგარეთ დროებით კანონიერად დასაქმების (ცირკულარული შრომითი მიგრაციის) სქემების შემუშავებასა და განხორციელებაში.  პროექტს ახორციელებს მიგრაციის საერთაშორისო ორგანიზაციის მისია საქართველოში და მის პირდაპირ ბენეფიციარებს წარმოადგენენ შრომითი მიგრანტები საქართველოდან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, სსიპ - „სოციალური მომსახურების სააგენტო“, დასაქმების კერძო სააგენტოები. 
აღნიშნული პროექტის ფარგლებში ცირკულარული მიგრაციის სქემებზე ჩატარდა ტრენინგი სამთავრობო და არასამთავრობო ორგანიზაციებთან  (საქართველოს შრომის, ჯანმრთელობისა და სოციალური დაცვის სამინისტრო, სსიპ „სოციალური მომსახურების სააგენტო, საქართველოს საგარეო საქმეთა სამინისტრო, საქართველოს განათლების სამინისტრო, საქართველოს სპორტისა და ახალგაზრდობის სამინისტრო).
ჩატარებული ტრენინგის შემდეგ, სოციალური მომსახურების სააგენტოსთან თანამშრომლობით ჩატარდა საინფორმაციო-სასწავლო შეხვედრები სოციალური მომსახურების საგენტოს დასაქმების სამსახურების თანამშრომლებთან საქართველოს ყველა რეგიონში - ბათუმში (აჭარა-გურია), ზუგდიდში (სამეგრელო- ძემო სვანეთი), ქუთაისი (იმერეთი, რაჭა-ლეჩხუმი, ქვემო სვანეთი), გორი (შიდა ქართლი და სამცხე-ჯავახეთი), თელავი (კახეთი), თბილისი (თბილისი, მცხეთა-მთიანეთი და ქვემო ქართლი). თითქმის 80-ზე მეტმა დასაქმების კონსულტანტმა მიიღო მონაწილეობა ერთდღიან ტრენინგში, სადაც ისინი გაეცნენ პროექტის დეტალებს, არსებულ მოთხოვნებს და სამართლებრივ ბაზას პოლონეთსა და ესტონეთში უცხოური სამუშაო ძალის დასაქმებასთან დაკავშირებით, გაიარეს ინფორმაციის მიწოდებასა და სამუშაო ძალის რეგისტრაციასთან დაკავშირებული საკითხები და მიიღეს შემუშავებული სამუშაო ძალის რეგისტრაციის ფორმები და დეტალური ინფორმაცია მოთხოვნილი პროფესიების შესახებ.   
პროექტის ფარგლებში მიგრაციის საერთაშორისო ორგანიზაციის მიერ  ჩატარდა შრომის ბაზრის კვლევები პოლონეთსა და ესტონეთში და შედგენილია ამ ქვეყნების შრომის ბაზრებზე მოთხოვნადი პროფესიების ჩამონათვალი. გამოვლენილი მოთხოვნების შესაბამისად, საქართველოს შრომის ბაზარზე შეირჩა შესაბამისი კადრები მათი საზღვარგარეთ ლეგალურად დასაქმების მიზნით. მიგრაციის საერთაშორისო ორგანიზაციის (IOM) მხარდაჭერით პოლონეთთან ცირკულარული მიგრაციის პროექტის ფარგლებში, პროექტში მონაწილე ბენეფიციარებისათვის წინა-საემიგრაციოდ ჩატარდა საინფორმაციო შეხვედრები  მიგრანტების უფლებებისა და არალეგალური მიგრაციის საფრთხეების შესახებ.
პროექტის არსებული/მიმდინარე შედეგია:
პოლონეთი: 
დასაქმდა სულ 55 შრომითი მიგრანტი. 
პროფესიები:
შემდუღებელი
ზეინკალ-მემონტაჟე 
საერთაშორისო გადაზიდვების მძღოლი (C+E კატეგორიის) 
სამშენებო ხელოსნები (კალატოზი, სანტექნიკოსი, ელექტრიკოსი) 
დამლაგებელი 
პოლონეთთან პილოტური პროექტის ფარგლებში წარმატებული თანამშრომლობიდან გამომდინარე, იგეგმება პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე სახელმწიფო შეთანხმების (ხელშეკრულების) გაფორმება. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ, მიგრაციის საერთაშორისო ორგანიზაციის (IOM) მხარდაჭრით მომზადდა პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე ორხმრივი ხელშეკრულების პროექტი, რომელიც შემდგომ გადაეგზავნება პოლონეთის მხარეს შესათანხმებლად. 
2018 წლის 10-13 ოქტომბერს განხორციელდა საქართველოს დელეგაციის ვიზიტი პოლონეთში, სადაც განიხილეს პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე ხელშეკრულების დეტალები, შეჯერდნენ მხარეები და მიღებულ იქნა გადაწყვეტილება პოლონეთის დელეგაციის საქართველოში ვიზიტის დროს მისი ხელმოწერის თაობაზე. 
პარალელურად მიმდინარეობს მუშაობა ევროპის რიგ ქვეყნებთან (საბერძნეთი, ნორვეგია, შვედეთი, ფინეთი, ლიეტუვა, ესპანეთი, პორტუგალია) დროებითი შრომითი მიგრაციის სფეროში თანამშრომლობის შესაძლებლობების იდენტიფიცირებისთვის. რიგი ქვეყნები კი, უკვე გამოხატავენ თანამშრომლობის მზაობას.
2018 წლის 1 მარტს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და მიგრაციის საერთაშორისო ორგანიზაციას (IOM) შორის გაფორმდა ურთიერთგაგების მემორანდუმი, რომლის ფარგლებშიც გაგრძელდება თანამშრომლობა საზღვარგარეთ დროებით ლეგალურად დასაქმების (ცირკულარული მიგრაციის) მიმართულებით.
2013 წელს ხელი მოეწერა საქართველოსა და საფრანგეთის მთავრობებს შორის კვალიფიციური სპეციალისტების ბინადრობისა და ცირკულარული მიგრაციის შესახებ ხელშეკრულებას. აღნიშნული ხელშეკრულება რატიფიცირებულია საქართველოს პარლამენტის მიერ, ხოლო საფრანგეთმა მისი რატიფიცირება მოახდინა 2018 წლის დეკემბერში. აღნიშნული ხელშეკრულება გახდება საქართველოსა და საფრანგეთს შორის საზღვარგარეთ დროებით  ლეგალურად დასაქმების (ცირკულარული მიგრაციის) სფეროში წარმატებული  თანამშრომლობის ერთ-ერთი მთავარი ინსტრუმენტი.
ამჟამად მიმდინარეობს მუშაობა ისრაელის სახელმწიფოსთან საზღვარგარეთ დროებით ლეგალურად დასაქმების (ცირკულარული მიგრაციის) თაობაზე ხელშეკრულებების გასაფორმებლად. 
2018 წლის 3 დეკემბერს განხორციელდა საქართველოს მთავრობის დელეგაციის ოფიციალური ვიზიტი ისრაელში, სადაც  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ, სხვა სახელმწიფო უწყებებთან ერთად გამართა შეხვედრა ისრაელის მხარესთან აღნიშნულ სფეროში თანამშრომლობის დასაწყებად. დელეგაციის წევრები შეთანხმდნენ, რომ აღნიშნულ საკითხთან დაკაშირებით, უახლოეს მომავალში დაიწყება უკვე კონკრეტული აქტივობების განხორციელება (ხელშეკრულების პროექტის განხილვა, დასაქმბისათვის კონკრტული სფეროებისა და კვალიფიკაციების შესახებ ინფორმაციის გაცვლა და ა.შ.)
შრომითი მიგრაციის რეგულირება
2019 წლის 1 მარტის მდგომარეობით (მესამე საანგარიშო პერიოდის (ანგარიში წარდგენის) ბოლო ვადა), საჯარო რეესტრის ინფორმაციით საქართველოში რეგისტრირებული იყო 38 საშუამავლო (ანგარიშვალდებული) კომპანია. აქედან ანგარიში (შესაბამისი წესით და ფორმით) წარადგინა მხოლოდ ოთხმა კომპანიამ. ანგარიშის წარუდგენლობის გამო (ან არასრულყოფილი ანგარიშის წარმოდგენის გამო) 300 ლარით  დაჯარიმდა 34 კომპანია.
წარმოდგენილი ანგარიშების საფუძველზე შუამავალი კომპანიების დახმარებით საზღვარგარეთ დასაქმდა 173 საქართველოს მოქალაქე (რაც ქვეყანაში არსებულ სხვადასხვა კვლევებზე და ზოგად დემოგრაფიულ სიტუაციაზე დაყრდნობით ნამდვილად არ წარმოადგენს რეალურ ციფრს).

ასევე 2019 წლის 1 იანვრიდან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომისა და დასაქმების პოლიტიკის დეპარტამენტის მიგრაციის საკითხთა სამამრთველოში დაიწყო საზღვარგარეთ ლეგალურად დასაქმების მსურველთა რეგისტრაცია და შესაბამისი საინფორმაციო ბაზის წარმოება.
2019 წელის  1 იანვრიდან დღემდე მოწოდებული ანგარიშების საფუძველზე, საქართველოში დასაქმდა  უცხო ქვეყნის 10 მოქალაქე.

2018 წლის განმავლობაში საქართველოში დასაქმდა უცხო ქვეყნის 191 მოქალაქე.

შრომითი მიგრაციის რისკების ანალიზი
შრომისა და დასაქმების პოლიტიკის დეპარტამენტმა შეიმუშავა და 2018 წლის 31 აგვისტოს დაამტკიცა შრომითი მიგრაციის რსკების ანალიზის შიდაუწყებრივი მეთოდოლოგია, რომელიც წარმოადგენს უწყების მხრიდან შრომითი მიგრაციის სფეროში რისკების ანალიზის მთავარ ტექნიკურ დოკუმენტს. მიგრაციის რისკების ანალიზის შიდაუწყებრივი მეთოდოლოგიის საფუძველზე შემუშავდება ინფორმაციისა და მონაცემების შეგროვებისა და გაცვლის შიდაუწყებრივი მექანიზმები.

დაბრუნებულ მიგრანტთა რეინტეგრაცია
2018 წელს განხორციელებული სამინისტროების რეორგანიზაციის შედეგად, დაბრუნებულ მიგრანთა რეინტეგრაციის საკითხი გადმოეცა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს. აღნიშნული მიმართულებით სამინისტროს აქვს სახელმწიფო გრანტი, რომლის ფარგლებშიც ხორციელდება საქართველოში დაბრუნებული მიგრანტებისათვის შესაბამისი სარეინტეგრაციო პროგრამები.

საქართველოში დაბრუნებულ მიგრანტთა სარეინტეგრაციო დახმარების პროგრამების განხორცელების მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ 2019 წლის 15 აპრილს გამოაცხადა საქართველოში დაბრუნებულ მიგრანტთა სარეინტეგრაციო დახმარების საგრანტო კონკურსი, საგრანტო კომისიის საშუალებით, საგრანტო წინადადებით განსაზღვრული მიმართულებების შესაბამისად 2019 წლის 7 მაისს გამოავლინა შესაბამისი გამარჯვებულები და 2019 წლის 17 ივნისს გააფორმა მათთან ხელშეკრულებები. 
· უცხოელთა ინტეგრაცია
2018 წელს განხორციელებული სამინისტროების რეორგანიზაციის შედეგად, უცხოელთა ინტეგრაციის საკითხი გადაწყდა, რომ გადმოეცემა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს. აღნიშნული საკთხის სამინისტროს ოფიციალურად გადმოეცა 2018 წლის დეკემბერში, საერთაშორისო დაცვის შესახებ“ საქართველოს კანონში ცვლილების განხორციელების შემდგომ.
საქართველოში საერთაშორისო დაცვის მქონე პირთა,  საქართველოში კანონიერი საფუძვლით მყოფ უცხოელთა და საქართველოში სტატუსის მქონე მოქალაქეობის არმქონე პირთა ადგილობრივი ინტეგრაციის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ 2019 წლის 15 აპრილს გამოაცხადა საქართველოში მცხოვრებ უცხოელთა ინტეგრაციის საგრანტო კონკურსი, საგრანტო კომისიის საშუალებით 2019 წლის 7 მაისს გამოავლინა შესაბამისი გამარჯვებული და 2019 წლის 17 ივნისს გააფორმა მასთან ხელშეკრულება.

3. დასაქმების ხელშეწყობის სამმართველო
2018
დასრულდა 2018 წლის სახელმწიფო პროგრამების განხორციელება. 
· დასაქმების ხელშეწყობის მომსახურებათა განვითარების პროგრამის ფარგლებში (www.worknet.gov.ge) ვებპორტალზე რეგისტრაცია გაიარა 80.5 ათასამდე სამუშაოს მაძიებელმა. 782 დამსაქმებელმა დაარეგისტრირა 8 932 თავისუფალი სამუშაო ადგილი;
· შრომის ბაზარზე ქცევის წესების გაცნობის მიზნით, სსიპ - სოციალური მომსახურების სააგენტოს ყველა რაიონულ განყოფილებაში სამუშაოს მაძიებლებს ჩაუტარდათ ინდივიდუალური და ჯგუფური ზოგადი კონსულტირებები: ჯგუფურ კონსულტირებაში მონაწილეობა მიიღო 1 744-მა სამუშაოს მაძიებელმა, მათ შორის: ქალი - 1 168, ახალგაზრდა - 670, სოციალურად დაუცველი ოჯახების მონაცემთა ერთიან ბაზაში რეგისტრირებული პირი - 1 205, იძულებით გადაადგილებული პირი - 161, შშმ პირი- 61;  ინდივიდუალური კონსულტირება გაიარა 16.3 ათასამდე სამუშაოს მაძიებელმა, მათ შორის: ქალი - 9 266, ახალგაზრდა - 4 113, სოციალურად დაუცველი ოჯახების მონაცემთა ერთიან ბაზაში რეგისტრირებული პირი - 8 664, იძულებით გადაადგილებული პირი - 1 995, შშმ პირი- 474; 
· საშუამავლო მომსახურების ფარგლებში დასაქმდა 483 მაძიებელი; 
· სსიპ - სოციალური მომსახურების სააგენტოს პროფესიული კონსულტირებისა და კარიერის დაგეგმვის სპეციალისტების მიერ კარიერის დაგეგმვისა და პროფესიული კონსულტირების მომსახურებები ჩატარდა თბილისსა და საქართველოს ხუთ რეგიონში. ინდივიდუალური პროფესიული კონსულტირება ჯამში გაეწია 530 ბენეფიციარს მათ შორის: ქალი - 365, ახალგაზრდა - 295, სოციალურად დაუცველი ოჯახების მონაცემთა ერთიან ბაზაში რეგისტრირებული პირი - 259, იძულებით გადაადგილებული პირი - 53;  ჯგუფური პროფესიული კონსულტირება გაეწია 333 ბენეფიციარს. მათ შორის: ქალი - 207, სოციალურად დაუცველი ოჯახების მონაცემთა ერთიან ბაზაში რეგისტრირებული პირი - 65, იძულებით გადაადგილებული პირი - 69; 
· დამსაქმებელთან შეხვედრის შედეგად მხარდაჭერითი დასაქმების კონსულტანტებმა მოიძიეს 341 ვაკანსია შშმ პირთათვის. მხარდაჭერითი მომსახურება გაეწია 274 შშმ პირს (თბილისი - 93, რეგიონი - 181). აღნიშნული აქტივობის ფარგლებში დასაქმდა 35 შშმ პირი (თბილისი - 3, რეგიონი - 32); 
· დასაქმების კონსულტანტების მხარდაჭერით, სუბსიდირების კომპონენტში ჩაერთო 15 დამსაქმებელი და 26 ბენეფიციარი, მათ შორის 23 შშმ პირი. 2017 წლის პროგრამის ფარგლებში სუბსიდირების კომპონენტში ჩართული ბენეფიციარებიდან, 2018 წელს დასაქმდა 15 შშმ პირი (თბილისი - 6, რეგიონი - 9); 
· ჩატარდა 12 დასაქმების ფორუმი, ფორუმებში მონაწილეობა მიიღო სულ 234-მა დამსაქმებელმა და 2 317-მა სამუშაოს მაძიებელმა; 
· სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა განხორციელდა ქალაქ თბილისში და 16 მუნიციპალურ ერთეულში ორ ეტაპად. დარეგისტრირდა სულ 2908 სამუშაოს მაძიებელი: პირველ ეტაპზე პროგრამაში მიმწოდებლად ჩართული იყო 41 პროფესიული სასწავლებელი (15 -სახელმწიფო კოლეჯი, 26 -კერძო). რეგისტრაციის პროცესი გაიარა 2 347 სამუშაოს მაძიებელმა. პროგრამაში ჩართული იყო 187 იძულებით გადაადგილებული პირი, 384 სოციალურად დაუცველი პირი, 23 ყოფილი პატიმარი, 1 პრობაციონერი და 72 შშმ პირი; მეორე ეტაპზე პროგრამაში მიმწოდებლად ჩართული იყო 27 პროფესიული სასწავლებელი (10 -სახელმწიფო კოლეჯი, 17 -კერძო). რეგისტრაციის პროცესი გაიარა 561-მა სამუშაოს მაძიებელმა. პროგრამაში ჩართული იყო 38 იძულებით გადაადგილებული პირი, 157 სოციალურად დაუცველი პირი, 8 ყოფილი პატიმარი და 23 შშმ პირი; სულ პროგრამის ფარგლებში სასწავლო კურსი წარმატებით დაასრულა 2 574-მა სამუშაოს მაძიებელმა. მათ შორის, რეგიონებში - 1381-მა.
· კვალიფიკაციის ამაღლების (სტაჟირების) კომპონენტის ფარგლებში მიმწოდებლად დარეგისტრირდა 44 ორგანიზაცია, მათ შორის თბილისში - 10, ხოლო რეგიონებში -34. სტაჟიორად დარეგისტრირდა 193 სამუშაოს მაძიებელი, მათ შორის  შეზღუდული შესაძლებლობის მქონე პირი 35, იძულებით გადაადგილებული პირი - 11. დღეის მდგომარეობით (სტაჟირების) კომპონენტის ფარგლებში უკვე დასაქმებულია 79 სამუშაოს მაძიებელი, მათ შორის 12 შშმ პირი (ქალი-50 (64.1%), კაცი-28 (35.9%).
ზემოაღნიშნული ღონისძიებების შედეგად 2018 წელს დასაქმებულია 1 888 სამუშაოს მაძიებელი, მათ შორის 99 შშმ პირი.

2019
დამტკიცდა 2019 წლის პროგრამები და მათგან გამომდინარე კანონქვემდებარე აქტები
2019 წელს,  საანგარიშო პერიოდში პროგრამის ფარგლებში განხორციელებული ღონისძიებების მოკლე აღწერა:
· დასაქმების ხელშეწყობის მომსახურებათა განვითარების პროგრამის ფარგლებში (www.worknet.gov.ge) ვებპორტალზე რეგისტრაცია გაიარა 53 845  ათასზე მეტმა სამუშაოს მაძიებელმა. 480   დამსაქმებელმა დაარეგისტრირა 5 142 თავისუფალი სამუშაო ადგილი;
· შრომის ბაზარზე ქცევის წესების გაცნობის მიზნით, სსიპ - სოციალური მომსახურების სააგენტოს ყველა რაიონულ განყოფილებაში სამუშაოს მაძიებლებს ჩაუტარდათ ინდივიდუალური და ჯგუფური ზოგადი კონსულტირებები. ჯგუფურ კონსულტირებაში მონაწილეობა მიიღო  904-მა სამუშაოს მაძიებელმა, მათ შორის: ქალი - 565, იძულებით გადაადგილებული პირი - 60, შშმ პირი- 28; ინდივიდუალური კონსულტირება გაიარა  6 964  სამუშაოს მაძიებელმა, მათ შორის: ქალი - 3 929, იძულებით გადაადგილებული პირი -  938;
· საშუამავლო მომსახურების ფარგლებში დასაქმდა   243  მაძიებელი;
· სოციალური მომსახურების სააგენტოს პროფესიული კონსულტირებისა და კარიერის დაგეგმვის სპეციალისტების მიერ კარიერის დაგეგმვისა და პროფესიული კონსულტირების მომსახურებები ჩატარდა თბილისსა და საქართველოს ექვს რეგიონში (შიდა ქართლი, ქვემო ქართლი, მცხეთა-მთიანეთი, კახეთი, იმერეთი, აჭარა). ინდივიდუალური პროფესიული კონსულტირება ჯამში გაეწია  144 ბენეფიციარს მათ შორის: ქალი - 105, იძულებით გადაადგილებული პირი -  5; ჯგუფური პროფესიული კონსულტირება გაეწია 15 ბენეფიციარს.  მათ შორის: ქალი - 9.
· დამსაქმებელთან შეხვედრის შედეგად მხარდაჭერითი დასაქმების კონსულტანტებმა მოიძიეს  106 ვაკანსია შშმ პირთათვის. მხარდაჭერითი მომსახურება გაეწია  117 შშმ პირს (თბილისი - 51, რეგიონი -  66). აღნიშნული აქტივობის ფარგლებში დასაქმდა  9  შშმ პირი (თბილისი - 3, რეგიონი - 2); დასაქმების კონსულტანტების მხარდაჭერით, სუბსიდირების კომპონენტში ჩაერთო 2 დამსაქმებელი და 2 ბენეფიციარი. მათ შორის 1 შშმ პირი.
· ჩატარებულია 4 დასაქმების ფორუმი,  ფორუმებში მონაწილეობა მიიღო 119 დამსაქმებელმა და 807 სამუშაოს მაძიებელმა, მათ შორისაა 71 შშმ პირი; ჩატარებული ფორუმების შედეგად დასაქმებულია 17 სამუშაოს მაძიებელი. მათ შორის, 6 შშმ პირი. (2018 წლის დეკემბრის თვეში ჩატარებული ფორუმის შედეგად დასაქმებულია 4 სამუშაოს მაძიებელი).

სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის პირველი ეტაპი ხორციელდება ქალაქ თბილისში და 11 მუნიციპალურ ერთეულში. ესენია: ქობულეთი, ბათუმი, ფოთი, ზუგდიდი, ქუთაისი, ბაღდათი, რუსთავი,  მარნეული, გორი, საგარეჯო, გურჯაანი. 
პროგრამაში მიმწოდებლად ჩართულია 30 (სულ 32 ფილიალი) პროფესიული სასწავლებელი, კერძოდ, სახელმწიფო კოლეჯია 6, ხოლო კერძო - 25.
რეგისტრაციის პროცესი გაიარა 1610 სამუშაოს მაძიებელმა. ვინაიდან რამდენიმე ჯგუფში კვოტების შევსება ვერ მოხერხდა, ამიტომ სასწავლო პროცესში, 34 მოთხოვნად პროფესიაზე, ჩაერთო 1420 ბენეფიციარი, აქედან, თბილისის მასშტაბით 695, ხოლო დანარჩენ მუნიციპალურ ერთეულებში - 725. პროგრამაში ჩართულია 98 - იძულებით გადაადგილებული პირი, 255 - სოციალურად დაუცველი პირი, 6 - ყოფილი პატიმარი, 9 - პრობაციონერი  და 48 - შშმ პირი.
სწავლის პროცესი დასრულდება ივლისის თვეში.
პროგრამის სტაჟირების კომპონენტში, მიმწოდებლად დარეგისტრირდა 18 ორგანიზაცია (რეგიონებში - 15). სტაჟიორად დარეგისტრირდა 81 სამუშაოს მაძიებელი, მათ შორის  ქალი - 65, ახალგაზრდა 37, იძულებით გადაადგილებული პირი - 5, შეზღუდული შესაძლებლობის მქონე პირი 11.
2019 წლის იანვარში გამოვლინდა 2018 წლის პროფესიული მომზადება-გადამზადების პროგრამის კურსდამთავრებულთა მონიტორინგის შედეგები, რომლის მიხედვითაც დამატებით დასაქმებულია 319 სამუშაოს მაძიებელი. მათ შორის 4 შშმ პირი.

